ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՒ ԵՎՐՈՊԱԿԱՆ ՀԱՆՁՆԱԺՈՂՈՎԻ ՄԻՋԵՎ ԱՋԱԿՑՈՒԹՅՈՒՆ ՀԱՅԱՍՏԱՆՈՒՄ ԱՐԴԱՐԱԴԱՏՈՒԹՅԱՆ ՈԼՈՐՏԻ ԲԱՐԵՓՈԽՈՒՄՆԵՐԻՆ. II ՓՈՒԼ ՖԻՆԱՆՍԱՎՈՐՄԱՆ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	06.09.2023թ.

	
	№ Ն/5-2/16948-2023

	Հայաստանի Հանրապետության ու Եվրոպական հանձնաժողովի միջև Աջակցություն Հայաստանում արդարադատության ոլորտի բարեփոխումներին. փուլ II ֆինանսավորման համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	2. ՀՀ արդարադատության նախարարություն
	18.08.2023թ.
15.09.2023թ.

	
	№14.2/37528-2023
№14.2.2/41069-2023

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ, Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման:
Հայաստանի Հանրապետության ու Եվրոպական հանձնաժողովի միջև նախատեսվում է Աջակցություն Հայաստանում արդարադատության ոլորտի բարեփոխումներին. II փուլ (այսուհետ՝ Գործողություն) ֆինանսավորման համաձայնագրի ստորագրումը, որով Եվրոպական միության կողմից Հայաստանի Հանրապետությանը կտրամադրվի բյուջետային աջակցություն՝ 9 մլն եվրոյի չափով: Եվս 2 մլն եվրո կտրամադրվի ծրագրի լրացուցիչ աջակցության համար:
Գործողության ընդհանուր նպատակը Հայաստանում արդարադատության և հակակոռուպցիոն ոլորտներում միջազգային չափանիշների ձեռքբերմանը նպաստելն է, որոնք կապված են բարեվարքության և հաշվետվողականության, անկախության, որակի, արդյունավետության և ինստիտուտների հասանելիության հետ՝ բնակչության համար համարժեք ծառայություններ ապահովելու համար։ Գործողությունը, մասնավորապես, միտված է՝
1. արդարադատության ոլորտի կառավարման մեխանիզմների (բարեվարքության ստուգում բոլորի համար, հաշվետվողականության մեխանիզմներ, անկախություն) համապատասխանեցմանը ոլորտի համար նախատեսված եվրոպական չափանիշներին, ներառյալ` դատական, դատախազության և քննչական մարմինների մասով,
2. քրեական արդարադատության համակարգի համապատասխանեցմանը եվրոպական չափանիշներին, այդ թվում՝ գենդերային հարցերի մասով,
3. հակակոռուպցիոն ինստիտուտների համապատասխանեցմանը միջազգային չափանիշներին,
4. բարեփոխումների վերաբերյալ շահագրգիռ կողմերի իրազեկվածության բարձրացմանը կառավարության կողմից նախատեսված բարեփոխումներին հանրային աջակցության մոբիլիզացմանը:
5. միջազգային լավագույն գործելակերպին համապատասխան անկախ և անաչառ արբիտրաժային կենտրոնի ստեղծմանը:
Բարեփոխումների վերաբերյալ իրազեկվածության բարձրացումը նախատեսվում է իրականացնել ինչպես հանրային հաղորդակցման ծրագրի մշակմամբ, այնպես էլ դրա ներքո հանրային իրազեկվածության բարձրացման միջոցառումների իրականացման միջոցով: Հատկանշական է, որ հաղորդակցության և հանրային իրազեկվածության համապարփակ արշավները առանձնակի կարևորվում են հենց դատաիրավական և հակակոռուպցիոն ոլորտի բարեփոխումների առնչությամբ: Մասնավորապես, այս կապակցությամբ պատշաճ հանրային իրազեկվածությունը կնպաստի բարեփոխումների հետևողական իրականացմանը և կնպաստի տարբեր շահառու խմբերի մոտ բարեփոխումների առնչությամբ դրական ակնկալիքների և աջակցության ձևավորմանը: Այն կապահովի նաև թափանցիկությունն ու հաշվետվողականությունը: 
Արբիտրաժային կենտրոնի ստեղծումը, ի թիվս այլնի, միտված է բարելավելու ներդրումային միջավայրը և բարձրացնել Հայաստանի Հանրապետության՝ որպես վեճերի լուծման հարթակի հեղինակությունը տարածաշրջանում: Միևնույն ժամանակ, այն միտված է նվազեցնել դատարանների ծանրաբեռնվածությունը և խրախուսել ավելի արագ, ծախսարդյունավետ վեճերի լուծման մեխանիզմը, ինչպես քաղաքացիների այնպես էլ գործարարության զբաղվողների համար:
Կապը ռազմավարական փաստաթղթերի հետ 
Հայաստանի Հանրապետության ու Եվրոպական հանձնաժողովի միջև Աջակցություն Հայաստանում արդարադատության ոլորտի բարեփոխումներին. II փուլ ֆինանսավորման համաձայնագրի ստորագրումը բխում է ՀՀ կառավարության 2021-2026թթ. ծրագրի 5.3 բաժնով (Դատաիրավական բարեփոխումներ), ինչպես նաև դատական և իրավական բարեփոխումների ռազմավարությամբ ստանձնած պարտավորություններից:
	Հաշվի առնելով վերոշարադրյալը՝ ՀՀ արդարադատության նախարարությունը նպատակահարմար է գտնում Հայաստանի Հանրապետության ու Եվրոպական հանձնաժողովի միջև Աջակցություն Հայաստանում արդարադատության ոլորտի բարեփոխումներին. II փուլ ֆինանսավորման համաձայնագրի ստորագրումը:

	Ընդունվել է ի գիտություն:

	3. ՀՀ արտաքին գործերի նախարարություն
	16.08.2023թ.

	
	№ 1111/42736-23

	Հայաստանի Հանրապետության և Եվրոպական հանձնաժողովի միջև Աջակցություն Հայաստանի արդարադատության ոլորտի բարեփոխումներին-փուլ II ֆինանսավորման համաձայնագրով Եվրոպական միությունը համաձայնում է Հայաստանի Հանրապետությանը տրամադրել 11.000.000 եվրոյի չափով ֆինանսական աջակցություն: 
Ծրագրի նպատակն է աջակցել Հայաստանի դատական և իրավական բարեփոխումներին և հակակոռուպցիոն գործընթացներին: Ծրագիրը համահունչ է Հայաստան-ԵՄ Համապարփակ և ընդլայնված գործընկերության համաձայնագրով ստանձնած ՀՀ պարտավորություններին և բխում է այս ոլորտում ԵՄ-Հայաստան ռազմավարական քաղաքականության երկխոսությունից:
Առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Եվրոպական հանձնաժողովի միջև Աջակցություն Հայաստանի արդարադատության ոլորտի բարեփոխումներին-փուլ II ֆինանսավորման համաձայնագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:



	4. ՀՀ տարածքային կառավարման և ենթակառուցվածքների նախարարություն
	04.09.2023թ.

	
	№ ԳՍ//26993-2023

	Աջակցություն Հայաստանի՝ արդարադատության ոլորտի բարեփոխումներին - Փուլ II ֆինանսավորման համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

